La lliteratura asturiana ante una crisis rexonal. (1780-1800)

I. PLANTEGAMIENTU.

Na antoloxia espublizada por Xosé Caveda y Nava nel
afiu 1839', atopamonos con diecisiete obres de cincu auto-
res conocios y con seis obres mds que figuren comu anéni-
mes anque agora conozamos y4 la so autoria.

De los autores elli citaos, el primeru, Antén de Marirre-
guera, ye del sieglu XVII; el segundu, Francisco Bernaldo
de Quirds, vive na primera meta del sieglu X V11l mentantu
que los otros tres, Antén de Balvidares, Bruno Ferndndez
Cepeda y Xosefa Xovellanos, son toos ellos del mesmu
tiempu, nacios pela rodiada de 1750. A ellos y a dalgtin otru
bautizélos Alvaro Ruiz de la Pefia comu «xeneracién de
mediu sieglu»?.

L’asuntu que vamos tratar equi ye’l plantegar por qué
apaez nestes démines la primera xeneracion lliteraria astu-
riana.

! (Caveda y Nava, Xosé), Coleccion de poesias en dialecto asturiano. Uviéu,
39.

Hai edicién facsimilar: Uviéun, Alvizoras Llibros, 1989 y Uviéu, ALLA, 1987.
2 Ruiz de la Peiia, Alvaro, Introduccion a la Literatura Asturiana. Uviéu, Biblio-
teca Popular Asturiana, 1981. Pdx. 98-99.

XOSE RAMON IGLESIAS CUEVA

Dotramiente, entrugarémonos si ’apaicién d’esti grupu
tien rellacién cola crisis que vive Asturies nos afios caberos
del sieglu X VIIL.

II. DESARROLLU.

1. Durante’l sieglu XVIII, Europa, Inglaterra a lo pri-
mero y el continente un pocofiin mds tarde, vive momentos
de cambiu. T4n desendolcdndose un conxuntu de tresfor-
maciones de toa triba—econdmiques, téuniques, socialesy
culturales— que serén el cimientu de la sociedd industrial y
moderna’®.

El términu «revolucién industrial» col que conocemos
esti fendmenu, giiei nun presta muncho a los hestoriadores
porque paez referise a un camudamientu bruscu y violentu
que nun casa cola realidd d’esos cambios, fondos si, pero
allargaos nel tiempu y que van ddndose pasu ente pasu.

Col final del llamdu Antiguu Réxime apaez un modelu

3 Unestudiu del procesu d’industrializacién europea tenémoslu en: E.L. Jones, E/
milagro europeo. Madrid, Alianza Editorial. 1990.

econdmicu nuevu que va ser quien a impulsar la vieya socie-
d4 frafiida dafechu.

Esta tresformacion, ya dicia enantes, que nun yera sélo
econdmica, sinén un conxuntu cambios de toa mena: la so-
cieda estamental basada nos llazos de sangre y na posesién
de tierres va camudase nuna sociedd de clases onde les pe-
rres y el trabayu serdn la midida de too.

2. Mientres Europa vive estos cambios, Asturies, ye

bien sabio de toos, traviesa una crisis

Centrandose namads nel Gltimu cuartu del sieglu, hai de-
llos exemplos que lo prueben:

— Nel afiu 1779 los conceyos de la marina (Avilés, Xi-
x6n, Villaviciosa, Ribesella) tienen una collecha mui roina.
Sabemos qu’hebo que facer importaciones de granu gallego
pa sobrevivir.

— Nel afiu 1781 son los vecinos d’Occidente (Valdés, Ti-
néu y Cangas) los que van a xuiciu por nun ser quien a pagar
la renta.

— Nos afios 84 y 87 les colleches son otra vegada males;
falen los papeles de munchos temporales, de grandes ne-
vaes, d’enfermedaes y de llaceries abondo.

— Si toos estos afos foron malos, 1’aiiu 89 ye tovia peor.
La mesma Diputacién reconoz que si nel pasdu la cuarta
parte los asturianos yera probe, agora yelo polo menos la
metd. Estos son probes probes, porque del restu diz que tdn
asemeyaos y, poro, nun puen echa-yos un gabitu.

— Na década final del sieglu la fame ye giiéspede fixu nel
pafs. Apunten comu causa la situacién internacional: les
guerres con Francia nos afios 93, 94 y 95 y la llucha con In-
glaterra dende ’1 96.

La realida ye qu’ Asturies nun tien una crisis coyuntural y
pasaxera, non, ye daqué mas fondo. Alfinar el sieglu, Astu-
ries ta somorguiada nuna crisis d’estructures. El so sistema

productivu ta allancau: la espansién agricola del sieglu an-
terior, provocada sobre too pola llegada y adautacion del
cultivu del maiz, termind.

Una rexén que nun sieglu pasara de los 230.000 a los
364.000 habitantes, alcuéntrase agora con una superpobla-
cién que nun pue mantener col sistema productivu que tien.

Ye una rexén na que la renta dependfanel 93% del sector
agrariu.

Una rexén na qu’habia 57.000 campesinos mentantu nun
llegaben a 300 los comerciantes.

Una rexén onde los llabradores yeren, en pallabres de
Xovellanos, cuasi toos llevadores, anque esi datu fu pongan
en dulda dellos estudios*.

Sin embargu, polo contrario, los amos (mayoralgos y mo-
nesterios, nobleza y cleru) vien aumentar les sos ganancies.

Yera perclaru ’l gastu suntuosu d’unos y d’otros. D’un
llau la nobleza llevanta palacios: los de Velarde, Campusa-
grau o Valdecarzana n’Uviéu. D’otru, en 1797, el cleru te-
nia cuasi 2.700 boques que mantener.

3. Giiei, los estudios fechos faenmos ver iiidiu 'l proble-
ma, pero vamos entruganos si los asturianos d’aquelles do-
mines yeren sabedores de la crisis na que taben somor-
guiaos. Y si lo sabfen, si ficieron daqué pa pone-y igua.

El 22 d’abril de 1781 Gaspar Melchor de Xovellanos pro-
nuncia ante la Real Socieda d’Amigos del Pafs d’ Asturies,
que viere aprobaos los sos estatutos dos meses enantes, un
discursu sobre los medios pa Hograr la felicid4 del Princi-

-

pau.
Nesi discursu? fala, si, de la felicid4 del pueblu. Felicidd
entendio non comu un sentir nin comu un conceutu indivi-

* Anes Alvarez, R., «Los comienzos de la industrializacién en Asturias», Edad
Contemporanea, 11, en Historia de Asturias, vol., 9, Salinas, 1977.

Pa un trabayu mds detalldu: Ocampo Sudrez-Valdés, Campesinos y artesanos en Ia
Asturias preindustrial (1750-1850). Biblioteca Histérica Asturiana. Silverio Cafada,
Xix6n, 1990.

5 Vid. Xovellanos, B.A.E. II. Pix. 438-453.



dual, sinén comu sinénimu de riqueza. Un pueblu ye mas
feliz cuandu ye més ricu.

(Comu, entds, facer mas rica a Asturies?

Aconseya lo siguiente:

A lo primero, conocer Asturies, conocer ¢l pais. Diz
aquello tan acertao de qu’hai muncha xente que ye foriato
nel so propiu pais, y ye foriato porque nun lu conoz, y nun
lu conoz porque enxamas fizo n4 pa ello. Hai que conocer el
propiu pais: conocelu ye recorrelu, ye trialu, ye estudialu;
entrugar, apuntar y analizar los datos recoyios.

Namds que dende 'l conocimientu fondu puen dase solu-
ciones pal pais.

Dempués fala de los temes d’estudiu y sefiala tres:

Primeru, el campu. ;Cému aumentar y meyorar la pro-
duccién?

Segundu, el comerciu. Da-y puxu al comerciu internu y
esternu. Pa ello hai que meyorar les comunicaciones: facer
carreteres, iguar caminos, enanchar los puertos.

Y termina Xovellanos el so discursu programadticu afir-
mando que pa llograr too esto ye fundamental la educacién
de la xente, la educacién comu principiu cimeru de los illus-
traos.

Hai que crear un Seminariu, comu’l que fundaren los vas-
cos en Vergara, pa que néllamocedd seya quien a estudiar y
a comprender el progresu téunicu y I’ humanismu lliberal.

Ente los afios 81 y 90 Xovellanos va dedicar gran parte del
so trabayu y del so tiempu a Asturies: la carretera de Castie-
Ila, el puertu de Xixdn, les mines de carbon, la carretera
carbonera y I'Institutu de Ndutica y Mineraloxia onde fai
realidd munches de les sos idegues®.

Nestos afios va dir maureciendo "] camientu de que I’ame-

¢ Xovellanos, Gaspar Melchor de, Obras Completas. Edici6n critica, introduc-
cién y notes de Caso Gonzdlez. Instituto Feijoo de Estudios del siglo XVIII. Ayunta-
mientu de Xix6n, 1984.

yoramientu d’Espaiia nun ye facil, poro, ye preferible tra-
bayar pola tierra d’in, ensin qu’ello implique un cambiu
nos sos ideales politicos.

D’esta mena, cuandu n’agostu de 1790, polos cambios na
Corte ye desterrdu a la so tierra (jcému puen desterrar a la
tierra d’in?), la moria més grande del xixoniegu ye Astu-
ries.

Y4 nesi momentu xunto al espoxigue material de la re-
x6n, aquella felicida de la que falara, trabaya tamién pola
recuperacion cultural. Decétase de que les dos coses son en
realid4 la mesma cosa.

Ente 1790y 1801 va vivir equi poniendo en prautica aque-
llos conseyos que diera diez afios atrds. Recuerre Asturiesy
trabaya con xeitu por Asturies.

D’eses mesmes doémines ye la carta a Caveda de
«L’ Apuntamientu sobre ’l dialeutu d’ Asturies», y tamién el
plan de formar un Diccionariu Etimoléxicu de la Llingua y
fundar una Academia Asturiana’.

4. Ye entés, nos afios caberos del sieglu XVIII, cuandu
escribe la que llamamos «xeneracion de mediu sieglu». Los
tres autores qu’apaecen na antoloxia de Caveda tienen ide-
gues reformistes. Nel casu de Xosefa Xovellanos y de Bru-
no Ferndndez Cepeda los criticos nun tienen duldes.

De la primera escritora diz Ruiz de la Pefia® que la so poe-
sia ta puesta al serviciu del ideal illustrau: denuncia de les
desigualdaes sociales y critica antinobiliaria.

Pela so parte Sdnchez Vicente® opina que ’l centru la so
poesia ye la nueva conceicién del mundu qu’arrecostina ’1

7 Pa estos temes: B.A.E. Obras Completas, I, mim. 46. pix. 343-349. Tamién,
B.A.E. Obras Completas, V. Nim. 87. pax. 455. B.A. E. Obras Completas. IT. Ntm.
50. Pax. 205.

8 Ruiz de la Pefia, Op. cit. P4x. 104.

¥ Xosé Caveda y Nava, «Esvilla de poesies na llingua asturiana». Edicién, entamu
y notes de Xuan Xosé Sdnchez Vicente. Uviéu, Biblioteca Popular Asturiana, 1979.
Pax. 204.

reformismu del XVIII, que busca la sustitucién del Antiguu
Réxime y la promocién del pueblu.

Del segundu autor diz el mesmu Ruiz de la Pefia que llo-
gro plantiar los deseos de toa una xeneracion d’illustraos as-
turianos: 'ameyoramientu de la vida de la xente, estudian-
do con enfotu la bayura del campu. Lo que fai Cepeda ye un
cantu al progresu y al trabayu, un cantu al descubrimientu
de les sefies d’identid4 rexonal™.

De los dos opina Ramos Corrada!! que pertenecen a una
tendencia allegada a les idegues reformistes na que se dexa
sentir la influencia de Xovellanos.

D’ Antén de Balvidares, sin embargu, nun opinen lo mes-
mo. Diz Ramos Corrada'? que la so obra representa una
tendencia de signu conservador.

Sanchez Vicente!® va m4s all4 al dicir que ye ’l mas fidiu
representante de la resistencia delantre ’amenaza que ’l
sieglu XVIII aparenté pa dellos grupos sociales. Compéra-
lu cola hermana de Xovellanos y diz que son de calteres en-
frentaos.

Na mio opinién la llectura que se fai de Balvidares ye tro-
ciada y con un puntu de vista anacrénicu. Nel conxuntu la so
obra, atopamos un home del so tiempu que critica los temes
de relixén y tamién les circunstancies sociales.

Ye chocante que Ruiz de la Pefia, siguiendo les anuncies
de Fuertes Acevedo, atribuya ’l poema «Esequies de Carlos
1II» que nes antoloxies de Caveda y de Canella figura comu
creacion de Balvidares, a Xosefa Xovellanos y failo basdn-
dose tamién en razones temdtiques ya ideoloxiques'®.

10 Ruiz de la Pefa, Op. cit. Pax. 113.

11 Ramos Corrada, Miguel. «Lliteratura asturiana», Lletres Asturianes, nim. 25.
Pax 194. Uviéu, 1987.

12 Ramos Corrada. Op. cit.. Pix. 194.

13°S. Vicente, Esvilla.... Pix. 122.

14 Ruiz de la Peiia, Op. cit. Pdx. 102.

Nun paecen razones suficientes pa camudar ’autoria,
pero lo que vien a demostrar esto ye que la ideoloxia de los
tres autores ta mui averada.

Toos planteguen temes criticos propios del reformismu
y, amds, faenlo toos d’'un mou didduticu. Esti didautismu,
tamién idega illustrada comu apuntamos enantes, traduzse
nunes formes lliteraries concretes. Hai un didlogu narrativu
comu puntu d’aniciu que fina nun monélogu nel que ’I pro-
tagonista-narrador ye siempre un aldeanu. L’emplegu del
aldeanu comu narrador tien namds qu’una finalidé didauti-
ca.

Nun lo calletr6 asina Caveda cuandu critica esti fechu nel
prologu de la so obra'®, pero afirmalo, ensin querer, al dicir
qu’estos poemes retraten la verda y que los temes tén siem-
pre axustaos a lo hestérico.

III. CONCLUSION

Si cuidamos que los tres autores tienen unos temes y unos
plantegamientos ideoléxicos asemeyaos.

Si toos ellos tienen una intencién did4utica na so obra.

Si empleguen pa ello los mesmos recursos formales.

D’otru llau, si apaez fechada la so obra nos mesmos afios,
alredor de 1790, coincidiendo col asitiamientu rexonal de
Xovellanos y col so esmolecimientu por Asturies.

Si, palo cabero, sabemos que Ferndndez Cepeda taba to-
los dies nel cabildu lailesia de Santa Maria, al atapecer, de
conversacion con Francisco de Paula Caveda y Solares.

Que Balvidares vivia en Sariegu a lo primero, y en Cecea
dempués, los dos pueblos cerca de La Villa.

Que Caveda yera amigu y collaborador en toles idegues
rexonales de Xovellanos seglin sabemos per abondos datos.

15 Caveda y Nava, X., Coleccion de poesias... Pax. VI del Prologu.



Podemos camentar qu’esti grupu apaez nesti momentu
pol llamdu de Xovellanos ante la crisis que travesaba Astu-
ries.

Que ye un grupu reformista, illustrdu y esmoliu pola rea-
lid4 socioeconémica d’ Asturies.

Que ye un grupu que nun dixebra la realidd econémica
del pais de la so realid4 cultural y llingiifstica.

Esta seria la razén pola que Xosé Caveda y Nava espubli-

za estes obres y nun da referencies o dales incompletes
d’otres de la mesma época: «Senor Conde Campumanes»,
«La Xudi», etc. Estos serien sélo los autores que pertene-
cieren al circulu d’amistaes del so pa.

Too ello nun estorba pa pensar, sinén lo contrario, que
pudo haber otros, munchos o pocos, que giiei nun conoce-
mos. Nun escaezamos que Gonzilez Posada fala de cientu
venticincu.

